I Sulat Febe Pol di dad To
Ftoo di ku Dyisas di

Ifisu

1 1Do, Pol, gumda i sulat ani, satu dek Krayst Dyisas mda di knayée

i Dwata. Na febegu i sulat ani di gamu dad to nfun Dwata mné di
Ifisu, dunan i dad to gsalig du mda di ta ksasatuyu ku Krayst Dyisas. 2Yé
kayegu moon Dwata Ma na i Amuto Dyisas Krayst mlé gamu kafye na
ktanak nawa.

I kafye gfunto fagu di ksasatuto di ku Krayst

3Fasalamat ato di Dwata, i Ma Amuto Dyisas Krayst, du blén di gito mda
di langit i kdee gamfye di kaftooto du mda di ta ksasatuto ku Krayst. 4Di
laman la mimo i klamang banwe, ta sanan ato nalék du nfunan ato fagu di
ksasatuto di ku Krayst du fye too ato tluh, na landé gumaslento di kanfen.

Na mda di kalbong nawan gito, 5ta falan fne di fandaman i
kafbalingan gito dad ngaan fagu di ku Dyisas Krayst du yé gulehewan
na knayéan. 6 Na tooto dnayen i Dwata du tadean ato banlé kafye fagun
di ku Dyisas Krayst, i Ngaan toon kanbong nawa. 7Fagu di lite Krayst, ta
nso Dwata ato, na ta fnasinsyan dad salato. Too bong kafye Dwata 8i ta
blén gito, landé gamsngad dun.

Di kdee kfulungan na kgadéan, 9nimo Dwata i ta fnaleh nawan, na
fiten di gito i knayéan nimo fagu di ku Krayst i 1a Imenan fgadé di
munan. 10 Ani fnaleh nawan i dnohoan ku ta kel i du, dunan sansatun i
kdee ta nimoan di langit na di tah tana, na Krayst ulu di kdee.

11T kdee fnaleh nawan, slame mgimoan. Na ta nalék Dwata ato du fye
nimoan ato dad ngaan fagu di ksasatuto di ku Dyisas Krayst, du yé ta
fnaleh nawan mda di kagatbtian. 12Dunan ayé i nimoan. Taman, gami ta
muna smalig di ku Krayst, toomi dnayen i kdatah Dwata.

13Na Ié salngad ayé gamu dad to ise Dyu du ta 1é gamu mbaling dad to
Dwata. Di kaklingeyu i glut tdo, dunan i Fye Tulen mlé gamu kagalwa,

ta fantooyu. Na yé ilé dun gamu ta nfun Dwata du ta blén di gamu i Mtiu
Tulus, dunan i ta fakangan. 14Du yé funa blé Dwata di gito i Tulusan,

yé gugmadeto dun gdawatto kadang i kdee fakang Dwata di dad ton,

na fagu déé gadeto too sikof kafalwa Dwata i dad nfunan. Taman, tooto
dnayen i kdatahan.

I dasal Pol

15Yé duenam man, mda di muna kaklingegu gabla di kaftooyu di
Amuto Dyisas na i kalbong nawayu di kdee dad to nfun Dwata, 1614 ti
fanak agu fasalamat di Dwata gabla di gamu, na galta gamu fakuf di kat
kdasalgu. 17Na mni agu di Dwata i Amuto Dyisas Krayst, dunan i Mato
too mdatah. Ani fnigu, blén di gamu i Mtiu Tulus, dunan i mlé gamu
kfulung na faglabat gamu i Dwata du fye midul i kdileyu dun. 18 Na 1égu
fni lanwan i fandamyu fye glabatyu nun fandenyu mda di katlon gamu,
dunan i kdee kafye ta fakangan di kdee dad to ftoo di ku Dyisas. 19Na
yé duen-gu 1é mni ayé du fye galyaloyu kgis i kaltulus Dwata lamyak di
gito dad to ftoo di kenen. I kaltulus ta dini di gito, dunan 20i gnamitan
di ktékan ku Krayst di fati na di kafsudengan kenen di kwananan ditu di
langit. 21 Mdatah Krayst di kdee hari, na di dad ganlal, na di dad tulus®?,
na di dad amu, na di kdee dagit, ise ku lo di mdu ani, bay kel di fulé du
kadang. 22Na ta fdana Dwata i kalbong kdee di ku Krayst, na ta fagotan
dun i kdee, na kenen ulu i kdee dad to ftoo. 23Na gito dad to ftoo di
ku Dyisas Krayst, ta mgimo lawehan, na déé gumite dun i ksikofan, na
kenen smikof kalbong kdee.

I ktékto di fati magin ku Krayst

1Di munan, salngad gamu di dad to ta mati du landé kasgagotyu di

Dwata mda di ksaséyu, na di dad salayu. 2Gamsala gamu di munan
du laloyu ldam i dad to nfun banwe ani. Yé nimenyu Satanas, dunan i
magot di bleng i langit na i tana, na 1€ magot i dad to l1a mimen di Dwata.
3Na di munan, salngad i kdeeto di dale, du yé nimoto knayé i ungad, na
nimento i ibalan na i saseé fandaman. Na salngad ato di dademe dad to la
mimen di Dwata, mneé tahto i kalbut Dwata.

4Bay mda di kakdo Dwata na i kalbong nawan gito, 5di lamto mne di

fati du mda di 1a kimento, ta ntékan ato magin ku Krayst. Du yé duenyu
galwa lo mda di kafye Dwata. 6 Na mda di ta ksasatuto ku Krayst Dyisas,
ta nték Dwata ato magin di kenen, na ta fsudengan ato di saféd Krayst
di langit. 7Nimoan ayé du fiten kel di lande sen i too bong kafyen ta
fgadéan di gito fagu di ku Krayst Dyisas. 8Du mda di kafye Dwata ta
galwa gamu fagu di kaftooyu, na ise ku mda di gamu nimo bay tadeé blé

a 1:21 I dad tulus, dunan dad kasaligan i Dwata na i dad busaw.

Dwata di gamu. °Na yé duenam man, lande to fakay fdatah i kton, du ise
ku yé gumda i kagalwato di balu dét i ta mgimoto. 10Ta fnalami Dwata
ato, na di ta ksasatuto di ku Krayst Dyisas, nimoan ato i dad to mimo i
fye nimo ta fala fatlagad Dwata.

I ksasatuto fagu di ku Dyisas Krayst

11Gamu dad to ise Dyu, fandamyu i muna kagkahyu. Msik dad Dyu
gamu, na yé katlola gamu “dad lande ilé di laweh.” Bay dale, nun fimola
ile di lawehla. 12Na fandamyu i kagkahyu di munan, du gawag gamu di
ku Krayst, na la glam gamu di dad Dyu ta mgalék Dwata, na lande alelyu
di kasafné ta fakang Dwata di dad ton. Na di kneyu di tah tana ani, fa
lande fandenyu, na la ti gadeéyu i Dwata. 13Bay balu tagné gamu gawag
di Dwata, di nawan ani, mda di ksasatuyu ku Krayst Dyisas, ta neben
gamu di kenen fagu di lite faloh Krayst di kfatin.

14Na Krayst samfye i dad Dyu na i dad ise Dyu du ta sansatun i lwe
lumbuk ani. Na ta falmon i gambleng gito, dunan gumda i kasnang nawa
dad Dyu na i dad ise Dyu. 15Du yé nimo Krayst di kfatin, flandéan btas i
dad uldin Dwata fagun di ku Mosis gagin i dad fimoan na i dad fnangan
di dad to. Nimoan ayé du sansatun i lwe lumbuk di satu falami lumbuk
mda di ta ksasatuto di ku Krayst, na sanfyen ato. 16Fagu di kfati Krayst di
krus, lanmon i kasnang nawa, na sansatun i Iwe lumbuk, na sanfyen ale
di Dwata. 17Du Krayst, tamdo kenen di dad Dyu, dunan i dad to mdadong
di Dwata, na léan tdo i dad ise Dyu, dunan i dad to mawag di Dwata.

Na yé tdoan di kdeela nun kasafye. 18 Du mda di ku Krayst i kdee dad to,
baling Dyu ku demen ise Dyu, fakay gafdadong di Ma fagu di Mtiu Tulus.
19Na yé duenam man, ta ise gamu mahal to, bay ta glam gamu di dad
to nfun Dwata, na ta nga gamu i Dwata. 20Na i kdee ta ftoo di ku Krayst,

salngad i gumne ta fdak i dad tugad Dwata na i dad to dek Dyisas, na
Krayst Dyisas i too mabtas batu gufdak i gumne ani. 21 Na fagu di ku
Krayst, ta sagot i gumneé ani, na ta mgimo i gumne Dwata too mtiu. 22Na
fagu di ksasatuyu di ku Dyisas Krayst, ta 1é gamu sasatu di kdee ta ftoo
du mgimo i gumneé Dwata, du yé ta mne di gamu i Tulusan.

I katdo Pol di dad to ise Dyu

1Yé duenam man, do, Pol, i satu blanggu mda di katdogu gamu

dad to ise Dyu gabla di ku Krayst Dyisas. 2Na gadégu sa ta lingeyu
gabla di kafye Dwata di do, du blén i nimo ani di do du gamfye di gamu.
3Na fite Dwata di do i la Imenan fgade di munan, salngad i ta man-gu
di gamu fagu di sulat. 4Ku bnasayu i sulatgu ani, glabatyu i 1a Imen
fgadé Dwata di munan gabla di ku Krayst. 5Di munan, la tulenan ani di
dad to, bay ani ta fgadean fagu di Mtiu Tulus, na fgafatan di dad to dek
Dyisas Krayst na di dad tugad Dwata. 6Na dunan ani i 1a Imenan fgadé di

munan, gamu i dad to ise Dyu, fagu di Fye Tulen, 1é gamu gagin di dad
Dyu di kagfunla i blé Dwata, na sagin i kdee di satu laweh, na slame nun
alel di fakang Dwata fagu di ku Krayst Dyisas.

7Mda di kafye Dwata, ta nimoan agu snaligan tamdo i Fye Tulen mda
di gnagan ta blén do fagu di kaltulusan. 8 Na balti ku too agu mdana di
kdee dad to nfun Dwata, knean ta blé Dwata di do i gnagan tamdo di
dad to ise Dyu gabla di too bong kafye blé Krayst di gito. 9Na léan blé
di do i gnagan fbateng di kdee dad to i tdo la Imenan fgadé di munan.
I Dwata mimo i kalbong kdee, 1a tayoan tulen i tdo ani di munan. 10Yé
duen Dwata mimo ani du fye teen i dad ganlal na i dad tulus ditu di
langit i kdee dad sahal gnaganan fagu di kdee dad to ftoo di ku Dyisas.
11T nimo Dwata ayé saglalo di ta fnaleh nawan di la fa nimoan i kdee, na
dnohoan ayé fagu di ku Krayst Dyisas, i Amuto. 12Na mda di ksasatuto di
ku Krayst, na fagu di kaftooto di kenen, la gdé ato, na la mya ato fdadong
di Dwata. 13Taman, ani fnigu di gamu, nangyu fagdana i nawayu du mda
di dad kaflayamgu di katdogu gamu, du i dad kaflayam ani gamfye di
gamu.

I kalbong nawa Krayst gito

14Taman, yé duen-gu lkuad di Mato di langit dmasal di kenen. 15Kenen
gumangma i kdee dad to ftoo ta ditu di langit, na 1é man dini fa di tah
tana. 16Na ani fnigu di Dwata, mda di bong kdatahan banlén gamu kgis
fagu di Tulusan, du fye mbagal i nawayu. 17 Ani 1égu fni, too mne Krayst
di nawayu fagu di kaftooyu. Na légu fni too gamu dmalil na lamnok fagu
di kalbong nawan gamu, 18du fye glabatyu i kalbong nawa Krayst gamu
salngad di kdee dad to i Dwata. 19Mula moon galyaloyu i kalbong nawa
Krayst gamu balt 1a sikof kaglabatto dun, du fye too gamu fno i ldam
Dwata.

20 Dnayento Dwata du fagu di kaltulusan gaganan nimo mdatah fa di
fnito na di fandamto. 21 Gito i dad to ftoo di ku Krayst, tooto dnayen i
Dwata fagu di ksasatuto di ku Krayst Dyisas mda di muna, na kel ani, na
gafat di landé sen. Amén.

I ksasatu nawa i dad to ftoo di ku Krayst

4 1Yé duen-gu blanggu du mda di kagin-gu di nimo i Amuto. Taman,
ani fnigu di gamu, fanyeyu Idamyu du yé gten nimo i dad to mgalék
Dwata. 2Tooyu fdana i ktoyu, na too gamu sakdo, na tooyu fantaha
nawayu. Na mda di kasalbong nawayu, too gamu sfasinsya. 3 Too gamu
fgal di ksasatu nawa blé i Mtiu Tulus fagu di kasafye gumda i kasbakas
nawayu. 4Du gito dad to ftoo di ku Dyisas, lo satu laweh guglamto, na lo
satu Tulus mneé di gito. Na mda di kalék Dwata gito, ta lo satu fandento.
5Na lo satu Amuto, na lo satu fantooto, na lo satu duento fbunyag. 6 Na lo

satu Dwata, dunan Ma i kdeeto, na kenen mdatah di kdee, na mneé kenen
di kdeeto, na nimoan i knayéan fagu di kdeeto.

7Na kat satu di gito, ta banlé Krayst dad sahal gnagan nimo mda di
knayeéan. 8Du ani man i Tnalli Dwata,

“Di kbatunan di langit, dee neben dad to gtafus, na blén i dad sahal
gnagan di dad to.”

9Dét gumtatek i manan, “Mbatun kenen?” Yé kayéan man ta muna kenen
tufa di tana, na fles di gumngalaman. 101 ta tufa di gumngalaman, dunan
i mbatun ditt di tah langit, du fye baling di dungan ku demen di tah,
déé sa kenen. 11Na kenen i mlé dad sahal gnagan nimo di dad to, na mda
ayé, nun dademe mgimo dad to dek Dwata, na i dademe tugad Dwata,
na i dademe tamdo i Fye Tulen, na i dademe, ulu di dad to ftoo du tamdo
ale di dad simbahan. 12Na yé duen Krayst mlé dad gnagan ani, du fye
gatlagad i kdee dad to Dwata mimo i knayéan, na kamgis i laweh Krayst,
dunan i dad to ftoo di kenen. 13Na fagu déé, ta nun ksasatuto di kaftoo
na di kgadéto i Nga Dwata. Na du yé kagkah, ta mgimo ato mbagal di
kaftooto, na sikof i Idamto salngad di ku Krayst.

14Na ku yé kagkahto, ta la ti salngad ato i dad malnak nga mlal mgebe
balu dét tdo i dad to fulung famgaw. 15Bay yé gito nimo, tmulen ato
gagin i kaglut na kasakdo. Na fagu déé, too ato lamnok di kaftoo kel di
kasalngadto di ku Krayst, dunan i Uluto. 16Na mda di ku Krayst, i kdee
dad to glam di lawehan, ta too sbakas, na ta sgagot i kabal laweh fagu di
kat satu alel di laweh. Na ku kat satu, nimoan i kenen alel, too lamnok i
laweh, na baling too midul i kbagalan fagu di kasakdo.

I falami to

17Na yé duenam man, fagu di dagit i Amuto, toogu man di gamu, ta
nangyu ganbet i dad to 1a ftoo di ku Krayst du lande gukel i fandamla.
18Na kmifuh i kaglabatla. La gfunla i falami nawa blé Dwata du landeé
gnadéla na magéng ulula. 19Na lande kyala, na mda ayé, ta bléla i
lawehla di sase knibal i ungadla, na magin ale di kdee dad sahal magsik
nimo. Na baling midul i kiballa mimo sase.

20Tse yé teenyu di ku Krayst. 21 Bay ta lingeyu sa gabla di kenen, na
di klaloyu kenen, ta gatdo di gamu i kaglut teen di ku Dyisas Krayst.
22 Taman, tnagakyu i labi ldamyu, dunan i labi ktoyu, du yé gamfalmo
gamu du fibalan na fan-gawan gamu. 23Na tooyu fafalami i ktoyu na i
fandamyu. 24Yé fye teen di gamu i falami kto nimo Dwata glalo di kenen
kagkah du fye teen i katluhan na i ktiun.

25Taman, ta nang gamu tmulen kéng. Yé fye, tulenyu kaglutan di
dademeyu ftoo, du i kdeeto glam di laweh Krayst. 26 Na ku malbut gamu,
too gamu fgeye taan gamu nebe di sala. Na Inifetyu i kalbutyu ayé di
laman la sdaf i du, 27na nangyu banlé Satanas kdalan fagsala gamu.

28] to tagné tmaku, ta nang de tmaku, bay yé fye, talbaho du yé fye
kafngabalan i klawilan, na gtabengan i dad to landé knun.

29Na nang gamu talu sase, bay yé taltiyu i fye du yé gamtabeng, na
gamtgal nawa i dad to Iminge gamu di balu dét klidula. 30Na nangyu
flidi i Mtiu Tulus Dwata, du kenen ile i ta kfun Dwata gamu, na i
gugmade dun snikofan i kagalwayu kadang di fulé du. 31Na tnagakyu i
katduk nawa, na i kalbut, na i kaflabe, na i kafalté, na i kaslen, na i kdee
dademe sasé nimo. 32Fanyeyu i ldamyu di dademeyu to, na too gamu
sakdo. Na too gamu sfasinsya salngad i ta kfasinsya Dwata i dad salayu
fagu di ku Krayst.

I kne di gumalwan

5 1Yé duenam man, tooyu ganbet i Idam Dwata du gamu i dad ngaan

toon kando. 2Na too gamu sakdo salngad i kakdo Krayst gito di
kablén i kton di fati du mgimo dst too fye bun gamfye nawa Dwata.

3Na du ta nga gamu i Dwata, la gtenan linge ku nun di gamu mimo
sasé knaye i lawehyu, ku demen i dademe magsik nimo, ku demen i
klom. 4Na la fakay ku yé lamwa di bayu dad magsik talti, na dad talu
lande gukel, na i dad ulek magsik, du la ti gtenan. Bay yé too gten ku
mlé gamu fasalamat di Dwata. 5Du ta tooyu gade, i to mimo sasé knaye i
lawehan, na i to lom, landé gfunla di Kagot Krayst na di Kagot Dwata, du
i to ayé salngad ku yé fnangamflan i ise glut dwata.

6Nang gamu fagwe di sukat fagu di talt lande gukel, du i dad to mimo
ayé, mne tahla i kalbut Dwata du la nimenla dun. 7Taman, niwasyu i
dad to ayé. 8 Di munan, mné gamu di gukmifuhan, bay ani ta mneé gamu
di gumalwan fagu di ksasatuyu di Amuto, Dyisas Krayst. Taman, yé fye
i Ildamyu salngad di ldam i dad to mneé di gumalwan. 9Du yé ulé i kne
di kalwa mimo fye, tluh, na kaglut. 10Na tooyu fkah di nawayu i kdee
gamflehew i Amuto. 11 Na nang gamu magin di dad nimo landé gukel
salngad di nimo i dad to mne di gukmifuhan, bay yé nimoyu i tluh, du fye
dilela i dad sasé nimola. 12 (Du too ti magya, balt di lo kastulen dun gabla
di sasé nimola di gugbunin.) 13Na ku ta magtuyal i kdee di lwa, yé klom
mite i kaglutan, 14du i lwa fiten i kdee. Taman, ani man i Tnali Dwata,

“Mukat ge, to kudang, na mték ge, to mati, du tnuyal Krayst ge.”

15Yé duenam man, tooyu fanye mebe i ktoyu, na nangyu ganbet i dad
to la fulung faldam, bay yé ganbetyu i dad to fulung faldam. 16 Too gamu
fagasleng mimo fye, du ta too midul ksase di nawan ani. 17Na mda déé,
nangyu nimo i lande gukel, bay yé fye tooyu fanngabal ku dét knaye i
Amu fimo gamu. 18 Na nang gamu flangal du yé gamfalmo gamu, bay too
gamu fafnd i Mtiu Tulus. 19Na ku stulen gamu, gnamityu i dad Salmo?®,

b 5:19 Dunan i libru guglam i dad lingag dmayen di Dwata.

na i dademe man i Tnalli Dwata. Na too gamu lmingag mda di nawayu
i dad lingag dmayen di Amu. 20Na kloyu to fasalamat di Dwata i Mato
fagu di dagit i Amuto Dyisas Krayst, balti dét i mkel di gamu.

I flau di dad to nun yaan

21Na too gamu safdana di kat satu, du yé ile i kafeyu di ku Krayst.
22 Gamu dad libun nun yaan, fdanayu i ktoyu di yaanyu salngad i
kafdanayu di Amuto, Dyisas Krayst. 23Du i lagi, kenen ulu i yaanan
salngad ku Krayst, ulu i dad to ftoo, dunan i lawehan, na kenen falwa
dale. 24Na ne kafdana i dad to ftoo di ku Krayst, salngad ayé moon
kafdana i dad libun di yaanla fagu di kdee dad nimola.

25Na gamu dad lagi nun yaan, kandoyu i yaanyu salngad di kakdo
Krayst i dad to ftoo di kenen du blén i kton di fati mda di gito. 26 Yé
duenan fafati du yé dalanan tamluh gito di kafngen damyoh gito di éél
fagu di Tnaluan, 27du fye too gten i dad to ftoo di kenen, na mlaneb, na
lande gumaslento di balti détan. 28 Na salngad ayé, gamu dad lagi, fye
ku tooyu kando yaanyu salngad i gamu laweh, du i lagi kamdo i yaanan,
ta léan kando i kenen kto. 29(Du landeé to ku knangan i kton, bay yé
nimoan fankaanan, na toon nifat. Na salngad ayé i kifat Krayst di dad
to ftoo di kenen. 30Du i kdeeto slame dad alel laweh Krayst.) 31 Na ani
sulat di Tnalti Dwata, manan, “Yé duen i lagi tmagak i maan na yéan, na
satnu di yaanan, na i lwe dad to ayé ta mbaling ale satu.” 32 Too mngalam
gumtatek i manan ayé, bay yé kaglabatgu dun, dunan i ksasatu Krayst di
dad to ftoo di kenen. 33Bay knéan, kat satu gamu dad lagi, 1a fakay ku la
kandoyu i yaanyu salngad i kakdoyu i ktoyu, na gamu dad libun, 1a fakay
ku la naféyu i yaanyu.

Dad flau di dad nga na di dad tuala

1Dad nga, nimenyu i dad tuayu du yé gten nimo i dad nga ftoo di
ku Krayst. 2 Ani uldin di Tnalli Dwata, manan, “Naféam i maam
na yéam.” Di kdee dad uldin, yé i tnanin uldin nun fakang magin dun,
du ani manan, 3“Ku naféam dad tuam, too fye i kneéam, na too taha i
lawilam dini di tah tana.”
4Na gamu dad tua, nangyu nimo gufalbut i dad ngayu, bay di kebeyu
dale, falnauyu na tdoyu ale glalo di katdo i Amuto.

I dad flau di dad fasak na di dad amula

5Dad fasak, nimenyu i dad amuyu dini di tah tana. Nang gamu
smumal, bay tooyu ale nafé, na nimoyu i kdee mda di nawayu, salngad
i kimenyu di ku Krayst. 6 Tooyu ale nimen. Na nang lo yé kafdufyu di
nimoyu ku tnanulla gamu du ku yé nimoyu, lo yé nusalyu i kdagla gamu.
Bay balu ku la teenla gamu, nimoyu i knaye Dwata mda di nawayu,

salngad ku yé gufafasakyu di ku Krayst. 7Na yé duenam man, too gamu
falgad mda di nawayu du di Amuto i gumimoyu ani, ise ku lo di dad to.
8Du gadéyu banlé Amuto taden i kdee dad to mda di dad fye nimola,
balti ku fasak ku demen ise.

9Na gamu dad amu, yé fye ku salngad kiboyu i dad fasakyu. Nangyu
ale falniko du gadéyu lo satu sa i Amuyu di langit, na lande to nungulan.

I dad klung blé Dwata gito

10Na di gusenan, too gamu fbagal fagu di ksasatuyu di Amu, na di
kaltulusan. 11 Sanduléyu Isak i kdee dad klung blé Dwata du fye gfisanyu
Satanas di kdee galan kafgaw gamu. 12Du ise ku yé dademeto sfati i
dademeto to, bay yé dademeto sfati i dad ulu i dad sasé tulus, dunan
i dad busaw nun glal magot i gukmifuh i banwe ani, na dale gumda i
sasé nimo di tah tana na di bleng i tana na i langit. 13Yé duenam man,
sanduléyu Isak i kdee dad klung blé Dwata du fye ku ta kel i bang i kdee
sase, gfisanyu kenen, na gaganyu tadag kel di gusen i kasfati.

14Taman, too gamu fatlagad, na fan-gatyu i galingyu, dunan i
kaglutan, na 1€ man anit, dunan i katluh. 15Na Isakyu talumfa, dunan
i kafatlagadyu tamdo i Fye Tulen mlé kasgulé nawa i to gamsala na
i Dwata. 16Na i kaftooyu di ku Dyisas Krayst, yé klung nagotyu du
klungyu di dad fana dmine gal gti Satanas. 17Na dnawatyu i kagalwa blé
Dwata gamu du ani kalu tek ta sukub di uluyu. Na tooyu gnamit i Tnalt
Dwata du ani sundang ta blé i Mtiu Tulus di gamu. 18Na di kdee ayé gine,
too gamu dmasal mni tabeng di Dwata. Na balu dét mkel di gamu, too
gamu dmasal fagu di kalak i Mtiu Tulus. Na too gamu fgeye, na nang
gamu ftakas. Na tooyu dnasal i kdee dad to Dwata. 19Na léyu agu beg
dnasal du fye di katdogu, banlé Dwata agu glut tdo du fye nun klabegu
tmulen i ta fgadéan gabla di Fye Tulen, dunan i la fa tayoan fgade di
munan. 20Yé duen Dwata mdek do du tdogu i Fye Tulen, na yé duen-gu
gablanggu ani. Taman, begyu agu dnasal du fye landé klikogu tmulen
dun, du yé gten nimogu.

Gusen i sulat

21Y¢é tmulen gamu gabla di kagkahgu na di nimogu dini Tikiku, i satu
flanekto too mabtas na gsalig di nimo i Amuto. 22 Taman, ani duen-gu
mdek kenen salu déé di gamu du tulenan gamu i kagkahmi dini, na tan-
galan i nawayu.

23E dad flanekgu, mula moon i Mato Dwata na i Amuto Dyisas Krayst
mlé gamu ktanak, na kalbong nawa, na kaftoo di kenen. 24 Mula moon
banlé Dwata kafye i kdee dad to kambong nawa i Amuto Dyisas Krayst
kel di lande sen.

